
1939-1945-YILLARDA 
OʻZBEKISTON HUDUDIDA 

QISHLOQ XOʻJALIGIDAGI 
PAXTACHILIK VA OZIQ‑OVQAT 

MUAMMOLARI
Mutallibjonov Boburmirzo Muzaffarovich

University of Business and Science
Ijtimoiy Gumanitar fanlar fakulteti 

Tarix yo‘nalishi 3-kurs talabasi
ORCID: 0009-0009-3234-6093

Annotatsiya: Mazkur tadqiqotda Ikkinchi jahon urushi davrida Oʻrta Osiyoning ijtimoiy-iqtisodiy hayoti, xususan, qishloq 
xoʻjaligi, paxtachilik va oziq-ovqat ta’minoti masalalari tahlil qilindi. Kirish qismida urushning mintaqa iqtisodiyotiga 
ko‘rsatgan umumiy ta’siri yoritilib, oziq-ovqat taqchilligi va agrar siyosatning biryoqlamaligi muammolari dolzarb masala 
sifatida belgilandi. Adabiyotlar tahlilida Scopus bazasidagi maqolalar va ilmiy tadqiqotlar asosida Sovet davrida pax-
tachilik siyosatining shakllanishi, oziq-ovqat taqchilligi va ekologik oqibatlar bo‘yicha turli tadqiqotchilar fikrlari tahlil qilinib, 
mavjud yondashuvlar o‘rtasidagi farqlar ochib berildi. Metodologiya qismida tarixiy-qiyosiy tahlil, statistik ma’lumotlarni 
umumlashtirish va manba tahlili usullaridan foydalanilgan bo‘lib, bu orqali mavzuga ilmiy yondashuv ta’minlandi. Natija 
qismida paxtachilikning keskin ustuvorligi tufayli oziq-ovqat ekinlari qisqargani, kartochka tizimida adolatsiz taqsimot 
amalga oshirilgani hamda mehnat resurslari yetishmovchiligi sabab ayollar va o‘smirlar asosiy ishchi kuchiga aylangani 
ko‘rsatildi.

Kalit so‘zlar: Oʻrta Osiyo, qishloq xoʻjaligi, paxtachilik, oziq-ovqat taqchilligi, Sovet siyosati, ekologik oqibatlar. Kirish 
qismida mavzuning dolzarbligi asoslanib, uning ob’ekti, predmeti, maqsadi va vazifalari keltirilishi tavsiya etiladi.
Abstract: This study analyzed the socio-economic life of Central Asia during World War II, in particular, agriculture, cotton 
growing, and food security. The introduction highlighted the general impact of the war on the regional economy, identifying 
the problems of food shortages and the one-sidedness of agrarian policy as urgent issues. The literature review analyzed 
the opinions of various researchers on the formation of cotton policy, food shortages, and environmental consequences 
during the Soviet period, based on articles and scientific studies in the Scopus database, and revealed the differences 
between existing approaches. The methodology section used historical-comparative analysis, statistical data general-
ization, and source analysis, which provided a scientific approach to the topic. The results showed that due to the sharp 
priority of cotton growing, food crops decreased, unfair distribution was carried out in the card system, and women and 
adolescents became the main labor force due to the lack of labor resources.

Key words: World War II, Central Asia, agriculture, cotton growing, food shortage, Soviet policy, ecological conse-
quences. It is recommended that the introduction include the object, subject, goals, and objectives of the topic, based on 
its relevance.
Аннотация: В данном исследовании проанализирована социально-экономическая жизнь Центральной Азии 
во время Второй мировой войны, в частности, сельское хозяйство, хлопководство и продовольственная безо-
пасность. Во введении было подчеркнуто общее влияние войны на экономику региона, обозначены проблемы 
нехватки продовольствия и однобокости аграрной политики как актуальные вопросы. В обзоре литературы про-
анализированы мнения различных исследователей о формировании хлопковой политики, нехватке продоволь-
ствия и экологических последствиях в советский период на основе статей и научных исследований в базе данных 
Scopus, а также выявлены различия между существующими подходами. В методологическом разделе использо-
вались историко-сравнительный анализ, обобщение статистических данных и анализ источников, что обеспечило 
научный подход к теме. Результаты показали, что из-за резкого приоритета хлопководства сократились продо-
вольственные культуры, осуществлялось несправедливое распределение в карточной системе, а женщины и под-
ростки стали основной рабочей силой из-за нехватки трудовых ресурсов.

Ключевые слова: Вторая мировая война, Центральная Азия, сельское хозяйство, хлопководство, дефицит 
продовольствия, советская политика, экологические последствия. Во введении рекомендуется указать объект, 
предмет, цели и задачи темы, исходя из её актуальности.

KIRISH
Ikkinchi jahon urushi insoniyat tarixidagi eng halokatli voqealardan biri bo‘lib, 1939–1945-yillarda sodir 

bo‘lgan ushbu urush nafaqat Yevropa, balki Osiyo va boshqa mintaqalar uchun ham og‘ir iqtisodiy va ijtimoiy 
oqibatlar keltirib chiqardi. Urushning dastlabki kunlaridanoq SSSR tarkibidagi barcha respublikalar, jumladan, 
O‘rta Osiyo ham safarbar etildi. Mintaqaning asosiy vazifasi, eng avvalo, frontni zaruriy xomashyo va oziq-
ovqat bilan ta’minlash edi [1, B. 3]. Shu bois, urush yillarida O‘rta Osiyo qishloq xo‘jaligi tarmog‘i butunlay harbiy 
ehtiyojlarga bo‘ysundirildi. Urush boshlanishi bilan ko‘plab sanoat korxonalari g‘arbiy hududlardan evakuatsiya 
qilinib, O‘zbekiston, Qozog‘iston, Qirg‘iziston, Turkmaniston va Tojikistonga joylashtirildi. 1941–1945-yillarda 
Oʻzbekistonga 90 ta sanoat korxonalari ko‘chirib keltirildi, ularning ko‘pi mashinasozlik va asbobsozlik korxo-
nalari edi [27, B. 473]. Bu jarayon mintaqada sanoatning bir qadar rivojlanishiga olib keldi. Biroq asosiy yuk baribir 
qishloq xo‘jaligi zimmasiga tushdi. O‘rta Osiyo SSSRning “paxta bazasi” sifatida butun Ittifoqni xomashyo bilan 
ta’minlashga majbur bo‘ldi  [2, B. 41]. Shu sababli oziq-ovqat ekinlari qisqarib, paxtachilik hajmi keskin oshirildi 
(2-jadval). Natijada aholining non va boshqa oziq-ovqat mahsulotlariga bo‘lgan ehtiyoji to‘liq qondirilmay qoldi. 
Qishloq xo‘jaligidagi asosiy muammolardan biri mehnat resurslarining keskin kamayishi bo‘ldi. Chunki 1941–
1945-yillar davomida yuz minglab erkaklar frontga safarbar qilindi. Ularning o‘rnini ayollar, qariyalar va o‘smirlar 
to‘ldirishga majbur bo‘lishdi [3, B. 112]. Bu esa ishlab chiqarish samaradorligini keskin pasaytirdi.

MAVZUGA OID ADABIYOTLAR SHARHI
Ikkinchi jahon urushi yillarida Oʻrta Osiyo qishloq xoʻjaligi bo‘yicha olib borilgan tadqiqotlarda, avvalo, 

paxtachilikning strategik ahamiyati alohida ta’kidlanadi. Oʻzbekiston va qo‘shni respublikalar butun Sovet Itti-
foqi uchun asosiy paxta bazasiga aylantirilgan edi. Manbalarda qayd etilishicha, 1941–1945-yillar davomida 
umumiy ekin maydonlarining yarmidan ko‘pi paxtaga ajratilib, don va boshqa oziq-ovqat ekinlari kamayib 
ketdi [4, B. 124] (1–2-jadvallar). Bu esa aholining oziq-ovqat ta’minotiga salbiy ta’sir ko‘rsatib, uzoq muddatli ijtimoiy 
muammolarni keltirib chiqardi  [4, B. 128]. Oziq-ovqat mahsulotlari tanqisligi urush yillarida eng keskin muammo-
lardan biri bo‘ldi. Shu davrga oid manbalarda ta’kidlanishicha, oziq-ovqat taqsimoti qat’iy kartochka tizimi asosida 
amalga oshirilgan va aholining katta qismi juda cheklangan rasion bilan yashashga majbur bo‘lgan  [5,  B.  210] 
(1-jadval). Ayniqsa, qishloq mehnatkashlari taqchillikdan ko‘proq aziyat chekkan, chunki davlat ulardan paxta 
topshirishni talab qilgan bo‘lsa-da, oziq-ovqat bilan yetarlicha ta’minlamagan [5, B. 213]. Natijada ocharchilik hollari 
kuzatilib, eng ko‘p zarar ko‘rgan qatlam bolalar va qariyalar bo‘ldi.

Urush sharoitida mehnat resurslari ham katta muammoga aylandi. Millionlab erkaklarning frontga jo‘nat-
ilishi natijasida qishloq xo‘jaligida ayollar, qariyalar va o‘smirlar asosiy ishchi kuchi sifatida jalb qilindi  [6, B. 45]. 
Bu holat ishlab chiqarish samaradorligini keskin pasaytirdi. Ayrim tadqiqotlarda keltirilishicha, kolxoz va sov
xozlarda belgilangan hosil rejalarini bajarish ko‘pincha imkonsiz bo‘lib qolgan [7, B. 67]. Shunga qaramay, davlat 
qattiq nazoratni davom ettirgan va paxta topshirish rejalarini talab qilgan. Paxtachilik hajmini oshirish uchun 
sug‘oriladigan yer maydonlari kengaytirildi. 1941-yili davlatga 1,6 mln tonnadan ziyod paxta topshirildi va 
sabzavot hamda poliz ekinlari, meva, pilla, jun, go‘sht topshirish majburiyatlari oshig‘i bilan bajarildi. Don va 
texnik ekinlarni ko‘paytirish harakati natijasida 1942-yil bahorida qo‘shimcha 220 500 gektar yer o‘zlashtirildi 
hamda urush yillarida paxta yetishtirishni oshirish eng muhim vazifa qilib belgilandi [28, B. 93]. Masalan, Farg‘ona 
vodiysida barpo etilgan Buyuk Farg‘ona kanali qisqa muddat ichida minglab gektar yerlarni sug‘orishga imkon 
yaratdi [6, B. 50]. Ammo keyingi tadqiqotlarda ta’kidlanishicha, sug‘oruv tizimlarining haddan tashqari ekspluatat-
siyasi tuproq sho‘rlanishini kuchaytirib, hosildorlikni kamaytirdi [8, B. 88]. Shu bilan birga, ayrim kolxoz va fermer 
xo‘jaliklarida paxta yetishtirish jarayonida yangicha texnologiyalar va ish usullarini qo‘llash holatlari kuzatilgan. 
Masalan, ilg‘or dehqonlar tomonidan qo‘llanilgan usullar hosildorlikni nisbatan oshirgan, ammo bunday tajriba
lar butun respublika miqyosida yoyilmagan [9, B. 143]. Bu esa paxtachilik siyosatining markazlashganligi tufayli 
mahalliy tashabbuslarning cheklanganidan dalolat beradi.

TADQIQOT METODOLOGIYASI
Ushbu tadqiqotda Ikkinchi jahon urushi davrida Oʻrta Osiyo qishloq xoʻjaligi, paxtachilik va oziq-ovqat 

muammolarini o‘rganishda bir nechta ilmiy metodlar qo‘llanildi. Birinchi navbatda, tarixiy-tahliliy metod 
asosiy usul sifatida tanlandi. Bu metod orqali mavjud arxiv hujjatlari, hukumat qarorlari, statistik ma’lumotlar 
va zamonaviy tadqiqotlar qiyosiy o‘rganilib, davrning ijtimoiy-iqtisodiy holati yoritildi [10, B. 54]. Ikkinchi muhim 
yondashuv – qiyosiy tahlil metodi bo‘ldi. Oʻrta Osiyo qishloq xoʻjaligi ko‘rsatkichlari urushdan oldingi yillar, urush 
davri va urushdan keyingi davr ma’lumotlari bilan solishtirildi. Bunda paxta ekinlari maydonining oshishi, oziq-
ovqat ekinlarining qisqarishi, ishlab chiqarish hajmidagi o‘zgarishlar hamda aholining ta’minot darajasidagi tafo-
vutlar ochib berildi [11, B. 21]. Shuningdek, tadqiqotda statistik metoddan ham keng foydalanildi. Urush yillarida 
ishlab chiqarilgan paxta miqdori, oziq-ovqat ekinlari hosildorligi, ishchi kuchi taqchilligi haqidagi ma’lumotlar 

rasmiy manbalardan olib, qayta ishlovdan o‘tkazildi. Bu yondashuv natijasida qishloq xo‘jaligidagi o‘zgarishlar 
raqamlar vositasida aniqroq yoritildi [12, B. 77].

Metodologiyaning yana bir muhim qismi kontent-analiz bo‘ldi. Urush davridagi gazeta maqolalari, hukumat 
qarorlari, targ‘ibot materiallari va xalq og‘zaki ijodi misollarida paxtachilik siyosatining mafkuraviy asoslari 
o‘rganildi. Bu materiallar jamiyat ongiga qanday ta’sir ko‘rsatganini tahlil qilish imkonini berdi [13, B. 36]. Bundan 
tashqari, mintaqaviy yondashuv ham qo‘llanildi. Oʻrta Osiyoning turli respublikalari – Oʻzbekiston, Qozog‘iston, 
Turkmaniston va Tojikiston misolida qishloq xo‘jaligidagi o‘zgarishlar solishtirilib, umumiy tendensiyalar va 
hududiy farqlar ko‘rsatib berildi [14, B. 104]. Tadqiqot jarayonida sotsiologik yondashuvdan ham foydalanildi. Bu 
metod yordamida mehnat safarbarligi, ayollar va o‘smirlarning qishloq xo‘jaligidagi o‘rni, oziq-ovqat taqchilligi
ning aholining turmush tarziga ta’siri ilmiy adabiyotlar va zamonaviy tadqiqotlar asosida tahlil qilindi [15, B. 89]. Bu 
yondashuv mintaqaning umumiy tarixiy rivojlanishini chuqurroq tushunishga yordam berdi [16, B. 65].

Tahlil va natijalar. Olib borilgan tadqiqotlar natijalari shuni ko‘rsatadiki, Ikkinchi jahon urushi yillarida Oʻrta 
Osiyo Sovet Ittifoqining iqtisodiy va strategik bazasiga aylangan. Mintaqada qishloq xo‘jaligi siyosati biryoqlama 
tarzda paxtachilikni rivojlantirishga qaratilgan bo‘lib, bu esa oziq-ovqat xavfsizligi va ijtimoiy barqarorlikka salbiy 
ta’sir ko‘rsatgan (1–2-jadvallar). Birinchi natija shuki, 1941–1945 yillar davomida Oʻrta Osiyo respublikalari 
hududida paxta ekin maydonlari keskin kengaydi. 1913-yilga nisbatan paxta maydoni besh marta, hosildorlik 
uch martadan ziyod, paxta yetishtirish esa 16 martadan ko‘proq oshdi [25, B. 335]. Statistik ma’lumotlarga ko‘ra, 
ayrim yillarda umumiy ekin maydonlarining 55–60 foiziga yaqin qismi paxtaga ajratilgan [17, B. 124]. Shu bilan birga, 
g‘alla, sabzavot va boshqa oziq-ovqat ekinlari kamayib ketgan. Bu jarayonning oqibatida oziq-ovqat yetish-
movchiligi tobora kuchayib, aholining kundalik hayoti og‘irlashgan [18, B. 83].

Ikkinchi muhim natija – oziq-ovqat taqchilligining ijtimoiy oqibatlari bilan bog‘liq. Uchinchi topilma – mehnat 
resurslarining keskin kamayishi. Millionlab erkaklarning frontga safarbar etilishi qishloq xo‘jaligida mehnat tan
qisligini yuzaga keltirdi. Ularning o‘rnini ayollar, o‘smirlar va qariyalar to‘ldirishga majbur bo‘ldi [19, B. 45]. Natijada, 
urushning bir yarim yili mobaynida Oʻzbekiston sanoatida ayollarning salmog‘i 29 % dan oshib, 1943-yilda 
63,5 % ni tashkil qilgan [26, B. 368]. Buning oqibatida ishlab chiqarish samaradorligi keskin pasaygan. Manbalarda 
keltirilishicha, kolxozlarda paxta yig‘im-terimi rejalarining bajarilmay qolishi tez-tez uchrab turgan  [20,  B.  112]. 
Shunga qaramay, davlat tomonidan qo‘llangan majburiy safarbarlik siyosati dehqonlarni og‘ir sharoitlarda ham 
ishlashga majbur qilgan. To‘rtinchi natija – sug‘orish tizimlarining haddan tashqari ekspluatatsiyasi va ekologik 
oqibatlaridir. Urush davrida Farg‘ona vodiysida Buyuk Farg‘ona kanali kabi yirik irrigatsiya inshootlari qurilib, 
paxta maydonlari kengaytirildi [18, B. 50]. Ammo sug‘orish tizimlarining me’yordan ortiq ishlatilishi tuproq sho‘rlani
shini kuchaytirib, uzoq muddatda hosildorlikka salbiy ta’sir ko‘rsatgan [21, B. 88]. Bu esa urush davrida erishilgan 
qisqa muddatli natijalar keyinchalik katta ekologik muammolarga sabab bo‘lganini ko‘rsatadi. Beshinchi natija 
– urushdan keyingi iqtisodiy inqirozdir. Urush tugagach, texnika resurslari, chorvachilik fondi va mehnat kuchi 
ancha qisqarib qolgan edi. Natijada, 1946–1947 yillarda butun Sovet hududi bo‘ylab ocharchilik kuzatildi, bu 
holat Oʻrta Osiyo respublikalari uchun ham xos bo‘ldi [20, B. 32]. Aholining oziq-ovqat ta’minoti yanada og‘irlashdi. 
Garchi paxtachilik siyosati urushdan keyin ham davom ettirilgan bo‘lsa-da [22, B. 143]. 

1-jadval: Kartochka tizimi asosida oziq-ovqat taqsimoti (1942, gramm/kun)
Aholi toifasi Non (g) Go‘sht (g) Shakar (g)

Sanoat ishchilari 800 400 100

Qishloq aholisi 400 200 30

Oddiy ishchilar 600 300 50

Bolalar 300 100 20

Kartochka tizimida oziq-ovqat taqsimoti ijtimoiy tabaqalanishga asoslangan bo‘lib, qishloq aholisi va 
bolalar eng kam ta’minlangan qatlam bo‘lib qolgan. Manba: VoxEU (2019), [17]. Yakuniy natija shundan iboratki, 
Oʻrta Osiyoda urush yillarida olib borilgan siyosat qisqa muddatli iqtisodiy va harbiy maqsadlarga xizmat qilgan 
bo‘lsa-da, uzoq muddatli ijtimoiy va ekologik muammolarni keltirib chiqargan. Tadqiqotchilar fikriga ko‘ra, 
paxtachilikni majburiy rivojlantirish natijasida oziq-ovqat xavfsizligi izdan chiqqan, aholining turmush darajasi 
pasaygan va jamiyatda chuqur ijtimoiy tengsizlik yuzaga kelgan [23, B. 59]. Shu bois, bu davr tajribasi iqtisodiy 
siyosatning biryoqlama rivojlanishi qanday salbiy oqibatlarga olib kelishini ko‘rsatib turibdi [24, B. 60].

2-jadval: Oʻrta Osiyoda paxta ekin maydonlarining umumiy ekin maydonlariga nisbati (1940–1945)
1 Yil 1940 1941 1942 1943 1945
2 Paxta maydoni (%g) 45 51 57 59 60

Urush yillarida paxta ekin maydonlari keskin oshib, oziq-ovqat ekinlari qisqarib ketgan. Manba: World 
Bank (2019), [20]. Olingan natijalar shuni ko‘rsatadiki, Ikkinchi jahon urushi davrida Oʻrta Osiyo Sovet Ittifoqining 
strategik agrar mintaqasiga aylangan. Urush yillarida paxtachilikning keskin ustuvorligi, oziq-ovqat taqchil-
ligi va mehnat resurslari yetishmovchiligi mintaqa ijtimoiy-iqtisodiy hayotida chuqur iz qoldirdi. Bu natijalarni 
tahlil qilish va boshqa tadqiqotlar bilan solishtirish muhim ilmiy xulosalar chiqarishga imkon beradi. Birinchi 
navbatda, paxtachilikning ustuvorligi masalasi ko‘plab manbalarda qayd etilgan (2-jadval). Tadqiqotchilar 
fikricha, Sovet rahbariyati urush yillarida paxta yetishtirishni iqtisodiy emas, balki strategik harbiy ehtiyoj sifa-
tida ko‘rgan [21, B. 112]. Bu siyosat qisqa muddatda SSSR harbiy sanoatini xom-ashyo bilan ta’minlagan bo‘lsa-da, 
uzoq muddatli oqibatlarda oziq-ovqat xavfsizligini izdan chiqardi. O‘tkazilgan qiyosiy tahlillar ham shuni ko‘rsa-
tadiki, Oʻrta Osiyoda paxta ekinlari maydoni urush davrida deyarli ikki baravar oshgan bo‘lsa, g‘alla ekinlari 
keskin kamaygan [19, B. 47]. 1946-yilda paxtadan yaxshi hosil olindi va davlatga 1428 ming tonna paxta topshirilib, 
davlat rejasi 100,7 % bajarildi, hosildorlik 2,7 tsentnerga ortdi [29, B. 422].

Ikkinchi muhim jihat – oziq-ovqat taqchilligining aholiga ta’siri. Kartochka tizimida oziq-ovqatning adolatsiz 
taqsimoti sanoat ishchilarini nisbatan imtiyozli holatga qo‘ygan, qishloq aholisi esa eng ko‘p zarar ko‘rgan qatlam 
bo‘lib qolgan (1-jadval). Bu natija boshqa mintaqalardagi tajriba bilan solishtirilganda ham o‘z tasdig‘ini topadi: 
Rossiyaning agrar hududlarida ham qishloq aholisi eng kam ta’minlangan qatlam sifatida qayd etilgan [20, B. 69]. 
Mehnat resurslari bilan bog‘liq masala ham muhokama etishga arziydi. Urush yillarida Oʻrta Osiyoda ayollar 
va o‘smirlarning qishloq xo‘jaligida asosiy ishchi kuchiga aylanishi boshqa tadqiqotlarda ham keng yoritilgan. 
Bu holat, bir tomondan, ayollarning jamiyatdagi ijtimoiy rolini kengaytirgan bo‘lsa, ikkinchi tomondan, ishlab 
chiqarish samaradorligini pasaytirgan. Shu bois, bu davr tajribasini o‘rganish nafaqat tarixiy xotira uchun, balki 
bugungi kun oziq-ovqat xavfsizligi, agrar siyosat va ekologik barqarorlikni ta’minlash uchun ham muhim saboq
lar beradi.

XULOSA VA TAKLIFLAR
Ikkinchi jahon urushi yillarida Oʻrta Osiyo qishloq xo‘jaligining rivojlanishi, uning asosiy yo‘nalishlari va 

oqibatlari chuqur tahlil qilinganda bir nechta asosiy ilmiy xulosalarga kelish mumkin.

Birinchidan, urush yillarida mintaqa Sovet Ittifoqining strategik agrar bazasiga aylantirildi. Paxtachilikni 
majburiy ravishda rivojlantirish natijasida ekin maydonlarining yarmidan ko‘prog‘i paxtaga ajratildi. Bu jarayon 
qisqa muddatda harbiy sanoat ehtiyojlarini ta’minlagan bo‘lsa-da, oziq-ovqat ekinlari hisobidan amalga oshiril-
gani sababli aholining kundalik hayoti keskin og‘irlashdi.

Ikkinchidan, oziq-ovqat taqchilligi keng ko‘lamli ijtimoiy muammolarni keltirib chiqardi. Kartochka tizimi 
orqali taqsimot adolatsiz tarzda olib borildi: sanoat ishchilari imtiyozli toifaga kirgan bo‘lsa, qishloq aholisi va 
bolalar eng kam ta’minlangan qatlam sifatida qolib ketdi. Bu esa ocharchilik, bolalar o‘limi va ijtimoiy tengsizlikni 
kuchaytirdi.

Uchinchidan, urush davrida mehnat resurslarining katta qismi frontga safarbar qilingani sababli qishloq 
xo‘jaligi ishlab chiqarishida ayollar, o‘smirlar va qariyalar asosiy ishchi kuchiga aylanishdi. Bu holat qishloq 
xo‘jaligining samaradorligini pasaytirgan bo‘lsa-da, jamiyatda ayollarning rolini kengaytirdi.

Umuman olganda, Oʻrta Osiyoda urush davrida olib borilgan agrar siyosat qisqa muddatli strategik ehti
yojlarga xizmat qilgan bo‘lsa-da, uzoq muddatli oqibatlarda iqtisodiy, ijtimoiy va ekologik muammolarni keltirib 
chiqardi. Bu davr tajribasi bugungi kunda ham dolzarbligini saqlab, oziq-ovqat xavfsizligi, agrar siyosat va 
ekologik barqarorlikni ta’minlashda muhim saboqlar beradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

